
 

1 

ᑐᓂᔭᐅᔪᖅ ᓄᓇᕗᒻᒥ  

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

ᑐᕌᖓᔪᖅ 

 

ᑐᓴᕋᑦᓴᖅ: X        ᑐᑭᑖᕈᑦ:   

 

ᐱᔾᔪᑎ:  ᑐᓴᕋᑦᓴᖅ ᐱᔾᔪᑎᓕᒃ ᐸᕐᓇᐅᑕᐅᔪᓂᑦ ᑐᑭᓯᓂᐊᕐᓂᕐᒧᑦ ᐊᒻᒪᓗ ᑐᑭᑖᕈᑕᐅᖁᔨᓂᕐᒧᑦ 

ᐃᓚᔭᐅᖃᓯᐅᑎᒍᓐᓇᖏᒃᑲᓗᐊᕐᒪᖔᖅ ᐊᖑᓴᓪᓗᒃ ᑎᑎᕋᖅᑕᐅᓯᒪᔪᓄᑦ ᐆᒪᔪᓄᑦ ᐅᓗᕆᐊᓇᖅᑐᒦᓕᖅᑐᓄᑦ 

ᓄᖑᓐᓂᐅᓴᔪᓄᑦ ᐅᕙᓂ ᐆᒪᔪᓄᑦ ᓄᖑᓐᓂᐅᓴᓕᖅᑐᓄᑦ ᐱᖁᔭᖅ (SARA). 

 

ᖃᓄᐃᑦᑑᓂᖓ:  

 

ᒪᓕᓪᓗᒍ 3.5 ᒪᓕᒐᓕᐅᖅᑕᐅᓯᒪᔪᓂ ᑎᑎᕋᖅᑕᐅᓯᒪᔪᑦ ᐱᕙᓪᓕᐊᓂᖏᓐᓂ, ᐃᒪᕐᒥᐅᑕᓕᕆᔨᒃᑯᑦ (DFO) 

ᑐᓴᖅᑎᑦᓯᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑕ (NWMB) ᑲᑎᒪᔨᕋᓛᖏᓐᓂᒃ ᐅᓗᕆᐊᓇᖅᑐᒦᓕᖅᑐᓄᑦ 

ᐆᒪᔪᑦ ᑲᓇᑕᒥ (COSEWIC−ᑯᑦ) ᖃᐅᔨᓴᐅᑎᒥᓂᕐᓂᒃ ᐊᒻᒪᓗ DFO−ᑯᑦ ᑐᑭᓯᓂᐊᕈᑎᒋᒍᒪᔭᖏᓐᓂᒃ ᐊᖑᓴᓪᓘᑉ 

ᒥᒃᓵᓄᑦ (Cyclopterus lumpus) (ᐊᔾᔨᙳᐊᖅ 1). 

 

ᐊᖑᓴᓪᓗᒃ 

ᑖᓐᓇ ᑕᕆᐅᕐᒥᐅᑕᖅ ᐃᖃᓗᒃ ᐱᔭᐅᕙᒻᒪᑦ ᐃᑳᖅᓱᒍ ᐅᐊᖕᓇᖅᐸᓯᖓ ᐃᒪᕕᐅᑉ, ᑭᓯᐊᓂ ᐱᔭᐅᑎᑕᐅᒐᔪᐃᑦᑑᓪᓗᓂ 

ᐅᑭᐅᖅᑕᖅᑐᒥ. 37−ᑐᐃᓐᓇᐃᑦ ᐱᔭᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᓄᓇᕗᑦ ᐃᒪᖏᓐᓂ ᐱᔭᒥᓂᐅᓪᓗᑎᒃ. 

ᑮᓇᐅᔭᓕᐅᕋᓱᐊᕈᑕᐅᓪᓗᑎᒃ ᐃᖃᓗᓕᕆᓂᕐᒧᑦ ᓂᐅᔭᐅᕙᑦᑐᑦ ᑲᓇᖕᓇᖅᐸᓯᐊᓂ ᑲᓇᑕᐅᑉ 

ᐃᓄᐃᓴᓪᓕᓯᒪᕕᔾᔪᐊᕐᒪᑕ 2005−ᒥᓂ, ᐱᔭᐅᒍᒪᐃᓐᓇᕋᓗᐊᖅᑎᓪᓗᒋᑦ ᐊᖑᓴᓪᓗᐃᑦ ᓱᕙᖏᑦ. ᐃᓄᐃᓴᓪᓕᓯᒪᒻᒪᑕ  

58−ᐳᓴᒐᓚᓐᓂᒃ ᐃᖅᑲᕐᒥᐅᑕᐃᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑖᒃᑯᓇᓂ 19-20 ᐊᕐᕌᒍᑦ ᐅᖓᑖᓂ, 

ᖃᐅᔨᓴᖅᑕᒥᓃᑦ ᐃᓂᒋᒐᔪᑕᖏᓐᓂ ᑲᓇᑕᒥ (ᓂᒋᖅᐸᓯᐊᑕ ᓯᓚᑖᓂ ᓂᐅᕙᐅᓐᓛᓐ). ᑭᓯᐊᓂᓕ, 

ᐱᑕᖃᕋᔪᓐᓂᖅᓴᐅᓂᖏᑦ ᓱᓕ ᑕᐃᒪᐃᓕᖓᔪᑦ ᐊᓯᖏᓐᓂ ᑲᓇᑕᒥ ᓲᕐᓗ ᐅᐊᖕᓇᖅᐸᓯᐊᓂ ᑲᖏᖅᓱᐊᑕ ᓴᐃᑦ ᓛᕋᓐᔅ, 

ᐊᒥᓱᖒᒥᒃᑲᓐᓂᕐᕕᒋᑐᐃᓐᓇᕆᐊᖃᖅᓱᓂᔾᔪᒃ ᑕᒪᓐᓇ. 

 

ᐊᖑᓴᓪᓗᒃ ᐃᓱᒪᑦᓴᖅᓯᐅᕈᑕᐅᓯᒪᒻᒪᑦ COSEWIC−ᑯᓐᓄᑦ ᓅᕙᐃᒻᕙᐅᑎᓪᓗᒍ 2017 ᐅᖃᐅᓯᐅᓯᒪᓪᓗᓂ 

ᓄᖑᑐᐃᓐᓇᕆᐊᖃᓕᕐᓂᖏᓐᓂᒃ.  

 

ᐊᔾᔨᙳᐊᖅ 1: ᐊᔾᔨᙳᐊᖓ ᐊᖑᓴᓪᓘᑉ (Cyclopterus lumpus) (COSEWIC−ᑯᓐᓂᒃ 2018−ᖑᑎᓪᓗᒍ). 

  



 

2 

ᑐᑭᖓ 

ᐱᒋᐊᕐᓂᖓᓂ 1969, ᐃᖃᓗᓕᕆᓂᕐᒥ ᓱᕙᓐᓂᒃ ᐱᒋᐊᖅᑎᑕᒥᓂᖅ ᓂᐅᕙᐅᓐᓛᓐᒥ ᐃᓄᐃᓴᓪᓕᑎᓪᓗᒋᑦ 

ᑕᕆᐅᕐᒥᐅᑕᐅᖏᑦᑐᑦ ᓴᐅᓂᕋᓴᓖᑦ ᓱᕙᖏᑕ ᐱᔭᐅᕙᓐᓂᖏᑦ (Acipenseridae) ᐊᒥᓱᑦ ᓱᕙᐃᑦ 

ᐱᔭᐅᕙᑦᑎᓪᓗᒋᑦ ᓄᓇᕐᔪᐊᒥ ᑖᒃᑯᐊ ᑭᖑᕝᕕᐅᔾᔭᐅᔪᒥᓃᑦ ᓴᐅᓂᕋᓴᓖᑦ ᓱᕙᖏᑦ ᓂᐅᕕᐊᑦᓴᐅᕙᓐᓂᐊᑎᓪᓗᒋᑦ. 

ᑲᓇᑕ ᓯᕗᒃᑲᑕᖅᑐᒥᓂᖅ ᓂᐅᕕᐊᑦᓴᖃᖃᑦᑕᓂᕐᒥᒃ ᐊᖑᓴᓪᓘᑉ ᓱᕙᖏᓐᓂᒃ 1980−ᖏᓐᓂ ᐊᒻᒪ 1990−ᖏᓐᓂ. 

ᐊᖑᓴᓪᓗᒃ (ᐆᒪᔪᖅ−ᐱᔭᐅᕙᑦᑐᖅ ᐊᒻᒪ ᓱᕙᖏᑦ ᐱᕈᖅᓯᐊᖑᕙᑦᑐᑦ) ᐊᑐᖅᑕᐅᕙᑦᑐᑦ ᐃᒪᕐᔪᐊᒦᑦᑐᑦ ᑯᒪᐃᑦ 

ᐊᒥᓱᖑᓗᐊᖁᓇᒋᑦ ᓂᐅᕙᐅᓐᓛᒥ ᓛᐸᑐᐊᒥᓗ ᐃᖃᓗᒃᐱᖃᕐᓂᖏᓐᓂ. 

 

ᐱᔭᐅᕙᓐᓂᖓ 

ᐊᖑᓴᓪᓗᒃ ᐱᔭᐅᕙᑦᑐᖅ ᐃᖅᑲᖓᓂ ᐊᒻᒪᓗ ᐃᒪᕕᖏᓐᓂ ᐅᐊᖕᓇᖅᐸᓯᐊᓂ ᐃᒪᕕᐅᑉ. ᐱᖓᖕᓇᖅᐸᓯᐊᓂᓕ 

ᐃᒪᕕᐅᑉ, ᐱᔭᐅᒐᔪᑦᑐᑦ 65ºᐅᐊᖕᓇᖅᐸᓯᐊᓂ ᕿᑭᖅᑖᓘᑉ ᐃᑭᖓᑕ ᑭᓯᐊᓂ ᐱᔭᐅᒐᔪᓐᓂᖅᓴᐃᑦ 

ᓂᒋᖅᐸᓯᐊᓂᐅᓂᖅᓴᖅ ᐊᒥᓲᓂᖅᓴᐅᓂᕋᖅᑕᐅᓪᓗᑎᓪᓗ ᐃᒪᖏᓐᓂ ᕿᑭᖅᑕᖏᑕ ᓂᐅᕙᐅᓐᓛᑉ. (ᐊᔾᔨᒍᐊᖅ 2).  

 

ᒪᓕᑦᓱᒋᑦ ᐃᖅᑲᕐᒥᒃ ᖃᐅᔨᓴᐅᑎᒥᓃᑦ, ᐊᖑᓴᓪᓗᒃ ᖃᐅᔨᔭᐅᒐᔪᑦᑐᑦ ᑕᕆᐅᖏᓐᓂ ᕿᑭᖅᑖᓗᑉ ᐃᑭᖓᓂ 

ᐅᖓᓯᓐᓂᓕᓐᓂ 65º ᐅᐊᖕᓇᐸᓯᐊᓂ. 27−ᓂ ᖃᐅᔨᓴᐅᑎᒥᓂᕐᓂ ᖃᐅᔨᓴᖅᑕᐅᓪᓗᑎᒃ 2005−ᒥ 2014−ᒧᑦ 

ᐱᒋᐊᖅᓱᓂ 58º ᐅᐊᖕᓇᐸᓯᐊᓂ ᑎᑭᑦᓱᒍ 66º 15’ ᐅᐊᖕᓇᐸᓯᐊᓄᑦ, 0.8−ᐳᓴᑐᐃᓐᓇᐃᑦ ᐊᖑᓴᓪᓗᖃᖅᑐᒥᓃᑦ, 

ᐊᑕᐅᓯᕐᒥᒃ ᐊᖑᓴᓪᓗᑦᑐᖃᖃᑦᑕᖅᓱᓂ. ᒪᕐᕉᓐᓂᒃ ᖃᐅᔨᓴᐅᑕᐅᓂᐊᖅᑑᓐᓂᒃ ᐊᖑᓴᓪᓗᑦᑕᐅᔪᖃᖅᑐᒥᓂᖅ ᐊᑐᓂᒃ 

ᐅᖓᕙᒥ ᐊᒻᒪᓗ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᓂ, ᐱᖓᓱᑦ ᐱᕈᕇᖅᓯᒪᖏᑦᑐᑦ ᐊᒻᒪ ᑕᓪᓕᒪᑦ 

ᐱᕈᕇᖅᓯᒪᖏᑦᑐᑦ ᖃᐅᔨᓴᐅᑎᒥᓃᑦ ᐅᓂᒃᑲᐅᑎᒥᓃᑦ. 

 

ᐊᖑᓴᓪᓗᒃ ᓇᒥᑐᐃᓐᓇᖅ ᐃᓂᖃᕈᓐᓇᖅᑐᑦ, ᖃᐅᔨᔭᐅᕙᑦᑐᑦ ᐃᖅᑲᕐᒥ ᐊᒻᒪᓗ ᐃᒪᕐᓂ ᐊᔾᔨᒌᖏᑦᑐᓂ ᐱᕈᖅᓴᓂᖏᑦ 

ᒪᓕᑦᓱᒋᑦ ᐊᒻᒪᓗ ᓯᓚᐅᑉ ᐊᓯᔾᔨᑕᕐᓂᖏᑦ. ᐊᕐᓇᕐᓗᐃᑦ ᓱᕙᐃᔭᓲᑦ ᐃᒃᑲᑦᑐᔮᓂ ᐃᓪᓕᑎᕐᓂ ᐊᖑᓴᓪᓗᓄᑦ 

ᓴᓇᔭᐅᓯᒪᔪᓂ ᐅᔭᕋᓚᐅᓂᕐᓂ ᐊᒻᒪᓗ ᓄᑦᑕᐅᔭᓂ, ᐊᖑᓴᓪᓗᐃᑦ ᒥᐊᓂᖅᓯᓱᑦ ᓱᕙᖕᒥᓐᓂᒃ. ᐊᕐᕌᒍᖅᑖᓚᐅᕋᑎᒃ 

ᐊᖑᓴᓪᓗᐃᑦ ᐃᓂᖃᓲᑦ. ᐃᓂᕇᖅᓯᒪᙱᑦᑐᑦ ᐊᕐᕌᒍᒥ ᐃᓂᖃᓲᑦ ᐃᒃᑲᑦᑑᓂᖅᓴᓂ ᐊᑕᔪᓂ ᐃᖅᑲᕐᒧᑦ ᐅᕝᕙᓘᓐᓃᑦ 

ᐃᒫᓃᑦᑐᓂ ᐊᑦᑕᑎᒥᓄᑦ ᐊᑕᖏᑦᑐᓂ ᕿᖅᑯᐊᓂ/ᑯᐊᓐᓂᕐᓂ. ᐃᓐᓇᐅᓂᖏᑦ ᐊᖑᓴᓪᓗᐃᑦ 

ᑕᕆᐅᕐᒥᐅᑕᐅᓲᖑᒻᒥᔪᑦ, ᐃᖅᑲᖓᑕ ᖃᓂᒋᓂᖅᓴᖓᓂᒥᐅᑕᐅᓪᓗᑎᒃ. ᖃᖓᑐᐃᓐᓇᖅ ᐱᕈᖅᓴᓂᖏᓐᓂ, ᐊᖑᓴᓪᓗᐃᑦ 

ᒥᓗᑦᑎᓯᒪᑎᓪᓗᒋᑦ ᐅᔭᕋᕐᓄᑦ ᑕᑯᔭᐅᒐᔪᓐᓂᖅᓴᐃᑦ, ᐃᖅᑲᕐᒥᐅᑕᐃᑦ ᐃᓂᕕᓂᖏᓐᓂ, ᕿᖅᑯᐊᓂ/ᑯᐊᓐᓂᕐᓂ 

ᐊᓯᖏᓐᓂᓘᓐᓃᑦ ᐊᑯᐊᒥᒍᑦ ᒥᓗᑦᑎᑦᓯᒪᓪᓗᑎᒃ, ᐃᖏᕐᕋᓂᕐᓄᑦ ᐅᐃᔾᔮᖅᑕᐅᓂᐊᖏᒻᒪᑕ. 

 

ᖃᐅᔨᔭᐅᓯᒪᔪᑦ ᐅᓗᕆᐊᓇᖅᑐᒦᑎᑦᓯᒍᓐᓇᖅᑐᑦ ᐊᖑᓴᓪᓗᒻᒥᒃ ᐱᐊᓯᐅᑎᔪᑦ ᐃᖃᓗᒐᓱᐊᕐᓂᐅᕙᑦᑐᖅ, 

ᐊᓯᔾᔨᖅᐸᓪᓕᐊᓂᖓ ᐃᓂᖏᑕ ᐊᒻᒪᓗ ᐳᓪᓚᕐᓄᑦ ᖃᐅᔨᓴᕈᑕᐅᕙᑦᑐᑦ. ᐃᓂᕐᓂᐅᖏᓗᐊᖅᑐᑦ ᐊᖑᓴᓪᓗᐃᑦ 

ᓂᕿᒋᔭᐅᓲᑦ ᑲᐱᓪᓛᓇᖅᑐᓕᖕᓄᑦ ᐃᒪᕐᒥᐅᑕᓄᑦ, ᐊᒻᒪᓗ ᑭᒍᑎᓕᖕᓄᑦ ᑭᓱᑐᐃᓐᓇᕐᓂᒃ ᓂᕿᓕᖕᓄᑦ ᓴᖅᐱᖃᖅᓱᑎᒃ. 

ᑭᒍᑎᓖᑦ ᓴᖅᐱᖃᖅᑐᑦ ᐊᒻᒪᓗ ᓇᑦᓰᑦ ᓂᕿᖃᓲᑦ ᐃᓂᕐᓂᐅᔪᓂᒃ ᐊᖑᓴᓪᓗᓐᓂᒃ ᐃᓂᕐᓂᐅᓕᖅᑐᓂᒃ ᑭᓯᐊᓂ 

ᖃᐅᔨᒪᔭᐅᙱᑦᑐᖅ ᓱᒻᒪᑦ ᑕᒪᒃᑯᓄᖓ ᓂᕿᒋᔭᐅᖃᓯᐅᑎᒻᒪᖔᑕ. 

 

ᐱᔭᕆᐊᓖᑦ ᑐᑭᓯᓂᐊᕈᑕᐅᓂᖓᓄᑦ ᐊᖏᖅᑕᐅᓂᖓᓄᓪᓗ 

ᑎᑎᕋᖅᑕᐅᓯᒪᔪᖅ 5.2.34 (f)−ᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐅᖃᖅᓯᒪᔪᖅ NWMB−ᑯᑦ 

ᐃᒪᐃᓐᓂᐊᕆᐊᖏᓐᓂᒃ, ᐃᓱᒪᒋᔭᖏᑦ ᒪᓕᓪᓗᒋᑦ, ᐊᖏᖅᑕᐅᒋᐊᓕᒃ ᐱᑕᖃᓚᐅᓱᙵᓲᑦ, ᐅᓗᕆᐊᓇᖅᑐᒦᓕᖅᑐᖅ 

ᐅᕝᕙᓘᓐᓃᑦ ᓄᖑᓕᖅᑐᑦ ᐆᒪᔪᐃᑦ. ᐊᒻᒪᓗᑦᑕᐅᖅ, ᐃᓚᖓ 27 (2) (c) ᒪᓕᒐᖅ SARA−ᒥ ᐱᔭᕆᐊᖃᖅᑎᑦᓯᔪᖅ 

ᐊᑐᓕᖁᔭᓕᐅᕈᑕᐅᓚᐅᖏᓐᓂᖓᓂ ᐃᓚᓕᐅᑎᑎᓯᖏᒃᑯᑎᒃ ᐃᓚᓕᐅᑎᑎᑦᓯᒍᑎᓪᓘᓐᓃᑦ ᐆᒪᔪᒥᒃ 

ᐅᓗᕆᐊᓇᖅᑐᒦᓕᖅᑐᒥᒃ ᑎᑎᕋᖅᓯᒪᓂᓕᒻᒥ 1−ᒥ, ᒥᓂᓯᑕ ᑐᑭᓯᓂᐊᕐᕕᖃᕆᐊᓕᒃ ᑲᑎᒪᔨᓂᒃ ᐆᒪᔪᑦ 

ᖃᐅᔨᔭᐅᓂᖏᓐᓂᒃ ᐃᖅᑲᒋᔭᐅᓗᑎᒃ ᑖᒃᑯᐊ ᑲᑎᒪᔩᑦ ᐱᔪᓐᓇᕐᓂᖃᖅᑎᑕᐅᒻᒪᑕ ᓄᓇᑖᕈᒻᒧᑦ ᐊᖏᖃᑎᒌᒍᑎᒧᑦ 

ᐱᓂᐊᕐᓂᖃᕆᐊᖃᕐᓂᖏᓐᓂᒃ ᑕᒪᑐᒧᖓᓕᖓᔪᓄᑦ.  

 



 

3 

ᐱᑕᖃᓚᐅᓪᓚᑐᐃᓐᓇᓲᖑᓂᖏᓐᓄᑦ ᓄᓇᕗᒻᒥ, ᐊᒻᒪᓗᑦᑕᐅᖅ ᓄᕙᖅᑭᐅᔭᐅᓂᖏᓐᓄᑦ ᓂᕿᖏᑦ, ᐊᖑᓴᓪᓗᐃᑦ 

ᐆᒪᔪᖅᑕᐅᒐᓱᐊᖃᑦᑕᖅᓯᒪᕙᓪᓚᐃᖏᑦᑐᑦ ᓂᕿᔭᐅᓚᐅᖅᓯᒪᒐᑎᓪᓘᓐᓂᑦ ᐃᓄᖕᓄᑦ. ᑭᓯᐊᓂᓕ, 

ᐱᔭᐅᖃᑦᑕᖅᓯᒪᑐᐃᓐᓇᕆᐊᖃᕐᒪᑕ ᓂᕿᐅᓂᐊᕐᓗᑎᒃ, ᐃᒪᕐᒥᐊᑕᓕᕆᔨᒃᑯᑦ ᑐᑭᓯᐊᓂᕈᑎᖃᕈᒫᕐᓂᐊᖅᑐᑦ ᓯᕗᕐᖓᓂ 

ᐊᒻᒪᓗ ᑐᑭᓯᓂᐊᕐᕕᖃᑐᐃᓐᓇᕆᐊᓖᑦ ᓄᓇᓕᐅᔪᓂᑦ ᑐᓴᕋᓱᐊᕈᑎᒋᓗᒍ ᖃᓄᖅ ᐊᖑᓴᓪᓗᐃᑦ ᒥᒃᓵᓄᑦ 

ᐃᓱᒪᒋᔭᖃᕐᒪᖔᑕ ᐃᓚᓕᐅᔾᔭᐅᖁᓪᓗᒋᓪᓗ ᐊᖑᓴᓪᓗᐃᑦ ᑎᑎᕋᖅᓯᒪᔪᓄᑦ ᐆᒪᔪᓄᑦ ᐅᓗᕆᐊᓇᖅᑐᒦᓕᖅᑐᓄᑦ.  

 
 

ᐊᔾᔨᙳᐊᖅ 2: ᐊᖑᓴᓪᓗᖃᕐᓂᐅᔪᑦ ᐃᓂᖏᑦ ᑲᓇᑕᒥ ᒥᐊᓕᒐᕐᓂᓗ ᖃᐅᔨᓴᐅᑎᒥᓂᖅᑎᒍᑦ 1970−ᒥ ᑎᑭᑦᓱᒍ ᐊᕐᕌᒍ 

2014. ᐊᐅᐸᖅᑐᒥᒃ ᑎᑎᖅᓯᒪᓂᓖᑦ ᓇᓗᓇᐃᖅᓯᓯᒪᔪᑦ ᐊᖑᓴᓪᓗᖃᕐᓂᐅᔪᓂ ᖃᐅᔨᔭᐅᓯᒪᔪᓂᒃ. ᕿᕐᓈᖓᓂᖅᓴᐃᑦ 

ᑲᔫᓃᑦ ᓇᓗᓇᐃᖅᓯᓯᒪᔪᑦ ᐊᖑᓴᓪᓗᖃᑦᓯᐊᖏᓐᓂᐅᔪᓂᒃ, ᐆᔭᐅᔭᐅᓂᖏᑦ ᐊᖑᓴᓪᓗᑦᑕᖃᕋᔪᐃᑦᑐᑦ, 

ᑎᑎᕐᕕᒋᓯᒪᖏᑦᑐᑦ ᐊᖑᓴᓪᓗᕝᕕᐅᓚᐅᖅᓯᒪᖏᑦᑐᑦ. 

ᑐᑭᓯᓂᐊᕈᑕᐅᓂᖓ ᐊᖏᖅᑕᐅᓂᖓᓗ: 

ᐃᒪᕐᒥᐅᑕᓕᕆᔨᒃᑯᑦ ᑭᐅᒍᑕᐅᓂᐊᖅᑐᒥᒃ ᑎᑎᕋᖅᓯᒪᔪᒥᒃ ᑐᓂᓯᒍᒫᕐᓂᐊᖅᑐᑦ ᐊᖑᓴᓪᓗᐃᑦ ᒥᒃᓵᓐᓄᑦ ᐅᓗᐃᑦ 90 

ᐊᓂᒍᓚᐅᖅᑎᓪᓗᒋᑦ ᑭᖑᓂᖓᓂ ᑭᖑᓪᓕᖅᐹᒥ ᐅᓂᒃᑳᓕᐊᖑᔫᑉ ᑐᓂᔭᐅᓚᐅᖅᑎᓪᓗᒍ ᒥᓂᓯᑕᖓᓐᓄᑦ 

COSEWICᔾᑯᑦ. ᑭᖑᔾᔪᑏᑦ ᐅᖃᐅᓯᐅᔪᒥᓃᑦ ᑎᑎᕋᖅᓯᒪᒐᔭᖅᑐᑦ ᖃᓄᐃᓕᐅᕐᓂᐊᕐᒪᖔᖅ ᒥᓂᓯᑕ ᑭᐅᔾᔪᑎᒥᒍᑦ  

COSEWIC−ᑯᑦ ᖃᐅᔨᓴᕐᓂᒥᓂᖓᓄᑦ ᐊᒻᒪᓗ, ᐊᔪᕐᓇᖅᑎᑕᐅᖏᑉᐸᑦ, ᐱᕕᖃᕐᕕᐅᒐᔭᖅᑐᑦ ᖃᖓᒃᑯᑦ ᐊᖑᓴᓪᓗᐃᑦ 

ᒥᒃᓵᓄᑦ ᖃᓄᐃᒋᐊᕈᑕᐅᒐᔭᖅᑐᓂᒃ. 

 

ᖃᐅᔨᔭᐅᒐᔪᐃᑦᑑᓂᖏᓐᓄᑦ ᓄᓇᕗᑦ ᐃᒪᖏᓐᓂ, ᐃᒪᕐᒥᐅᑕᓕᕆᔨᒃᑯᑦ ᐊᐱᕆᖃᑦᑕᕐᓂᐅᓴᔪᑦ ᐆᒪᔪᕐᓂᐊᑎᒃᑯᑦ 

ᑎᒥᖁᑎᖏᓐᓂᒃ (HTOs) ᑐᑭᓯᓂᐊᕐᕕᐅᒍᒪᓐᓂᖅᐸᑕ ᐊᖑᓴᓪᓘᑉ ᒥᒃᓵᓄᑦ ᑐᑭᓂᐊᕈᑕᐅᓪᓚᕆᖏᓐᓂᖓᓂ; 

 

ᓴᓂᑭᓗᐊᑉ ᐆᒪᔪᕐᓂᐊᑎᒃᑯᖏᑕ ᑎᒥᖓᑦ, ᐊᕐᕕᐊᑉ ᐆᒪᔪᕐᓂᐊᑎᒃᑯᖏᑦ, ᐅᖅᓱᖅᑑᑉ ᐆᒪᔪᕐᓂᐊᑎᒃᑯᖏᑦ, 

ᑲᖏᖅᓯᓂᐅᑉ ᐆᒪᔪᕐᓂᐊᑎᒃᑯᖏᑦ, ᐃᒡᓗᓕᒑᕐᔫᑉ ᐆᒪᔪᕐᓂᐊᑎᒃᑯᖏᑦ, ᓴᓪᓕᐅᑉ ᐆᒪᔪᕐᓂᐊᑎᒃᑯᖏ, ᑭᙵᐃᑦ 

ᐆᒪᔪᕐᓂᐊᑎᒃᑯᖏᑦ, ᑭᒻᒥᕉᑉ ᐆᒪᔪᕐᓂᐊᑎᒃᑯᖏᑦ, ᐃᖃᓗᐃᑦ ᐆᒪᔪᕐᓂᐊᑎᒃᑯᖏᑕ ᑎᒥᖓᑦ, ᐸᓐᓂᖅᑑᑉ 

ᐆᒪᔪᕐᓂᐊᑎᒃᑯᖏᑕ ᑎᒥᖓᑦ, ᐊᒻᒪᓗ ᕿᑭᖅᑕᕐᔪᐊᑉ ᐆᒪᔪᕐᓂᐊᑎᒃᑯᖏᑕ ᑎᒥᖓᑦ 

 

ᑕᒪᑐᒧᖓ ᐱᔪᒪᔪᖃᖏᑉᐸᑦᒪ, ᑐᑭᓯᓂᐊᕐᕕᖃᕋᔭᙱᑦᑐᒍᑦ ᓄᓇᓕᐅᔪᓂ. ᑕᒪᑐᒧᖓ ᐱᔪᒪᔪᖃᖅᐸᑦ, 

ᑐᑭᓯᓂᐊᕐᓂᕈᑎᖃᕐᓂᖅ ᐱᒋᐊᕋᔭᖅᑐᖅ ᐊᕐᕌᒎᓛᖅᑐᒥ (2021) ᖃᐅᔨᒪᔭᐅᑦᓯᐊᓂᐊᕐᒪᑦ ᑎᑎᕋᖅᑕᐅᑎᑦᓯᓂᕐᒧᑦ 

ᑐᑭᑖᕈᑕᐅᔪᖅ ᐃᓱᒪᑦᓴᖅᓯᐅᕈᑕᐅᑦᓯᐊᓚᐅᕐᓗᓂ ᐃᓱᒪᒋᔭᐅᔪᑦ ᐅᖃᐅᓯᐅᔪᓪᓘᓐᓃᑦ ᐃᓄᓐᓄᑦ ᒪᓕᓪᓗᒋᑦ. 

ᐅᖃᐅᓯᐅᓯᒪᔪᑦ ᐱᔭᐅᒍᑎᒃ ᐊᑐᖅᑕᐅᒐᕙᖅᑐᑦ ᒥᓂᓯᑕᒧᑦ ᑐᑭᑖᕈᑎᒋᓂᐊᖅᑕᖏᓐᓂᒃ ᐊᑐᓕᖁᔭᓕᐅᕐᓂᐊᓂᖅᐸᑦ 

ᒪᓕᒐᖅᑎᒍᑦ ᑎᑎᕋᖅᑕᐅᓯᒪᖃᓯᐅᑎᑎᑦᓯᓂᕐᒥᒃ ᐊᖑᓴᓪᓘᑉ ᒥᒃᓵᓄᑦ. ᑐᑭᓯᓂᐊᕈᑎᖃᓚᐅᕐᓗᑎᒃ ᓇᐃᓈᖅᓯᒪᔪᒥᒃ 

ᑐᓂᔭᐅᔪᖃᕋᔭᖅᑐᖅ NWMB−ᑯᓐᓄᑦ  ᓯᕗᕐᖓᓂᓘᓐᓃᑦ ᓯᑦᑕᕝᕙᐅᓕᖅᐸᑦ ᐊᕐᕌᒍ 2021.  

 

ᐊᖏᖅᑕᐅᓂᖓ 

ᑭᒃᑯᑐᐃᓐᓇᕐᓂᒃ ᑐᑭᓯᓂᐊᕐᕕᖃᕐᓂᖅ ᐃᓱᓕᑦᓯᒪᓕᖅᐸᑦ, ᐃᒪᕐᒥᐅᑕᓕᕆᔨᒃᑯᑦ ᓇᐃᓈᖅᓯᒪᑎᓪᓗᒍ ᑐᓂᓯᒐᔭᖅᑐᑦ 

ᑲᑎᒪᔨᓄᑦ ᓄᓇᓕᒻᒥ ᑐᑭᓯᓂᐊᕈᑎᒋᓯᒪᔭᖏᑦᑕ ᒥᒃᓵᓅᖓᔪᓂᒃ ᐊᖑᓴᓪᓗᒃ ᐱᔾᔪᑎᒋᓪᓗᒍ. ᑭᖑᓂᖓᓂᓕ 

ᑐᓴᖅᑎᒐᔭᖅᑕᕗᑦ ᑲᑎᒪᔩᑦ ᖃᓄᐃᓕᐅᕐᓂᐊᕐᒪᖔᖅ ᒥᓂᓯᑕ ᐊᑐᓕᖁᔭᓕᐅᕐᓂᖅᐸᑦ ᒐᕙᓇᐅᔫᒧᑦ ᑲᑎᒪᔨᓄᑦ 

ᒪᓕᓪᓗᒍ ᑎᑎᕋᖅᑕᐅᑎᑦᓯᓂᖅ. ᑕᐃᑦᓱᒪᓂᐅᓛᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᐊᐱᕆᒐᔭᖅᑐᑦ ᑲᑎᒪᔨᓂᒃ 

ᐅᖃᐅᓯᖃᕈᒪᒍᑎᒃ ᐊᖑᓴᓪᓘᑉ ᒥᒃᓵᓄᑦ ᐅᖃᐅᓯᖃᕈᒪᙱᒃᑯᑎᓪᓘᓐᓂᑦ ᐃᓱᒪᒋᔭᖏᑕ ᒥᒃᓵᓄᑦ ᑎᑎᕋᖅᑕᐅᑎᑦᓯᓂᕐᒧᑦ.  

 

ᐱᕙᒌᔭᖅᑕᖅ ᐆᒧᖓ: 

 

ᓵᒻ ᓯᑎᐊᕙᓐᓴᓐ, ᐆᒪᔪᓂᒃ ᐅᓗᕆᐊᓇᖅᑐᒦᑦᑐᓂᒃ ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ, ᐋᓐᑎᐅᕆᔪᒥ ᐊᒻᒪᓗ 

ᐊᑉᐸᓯᑦᑐᓂ ᓄᓇᓂ ᐊᕕᑦᑐᖅᑕᐅᓯᒪᔪᓂ, ᐅᐃᓂᐱᐊᒡ 

 

ᐅᓪᓗᖓ:  

 

ᐋᒃᑑᕝᕙ 12, 2020 


